
I. DISPOSICIONS XERAIS

MINISTERIO PARA A TRANSICION ECOLOXICA

11128 Orde TEC/813/2019, do 24 de xullo, sobre as tarifas da area esparola do
Rexistro da Unién no marco da Lei 1/2005, do 9 de marzo, pola que se regula
o réxime do comercio de dereitos de emision de gases de efecto invernadoiro.

O Rexistro da Union ten por obxecto levar conta exacta da expedicion, da titularidade,
da transferencia e da cancelacion de dereitos de emision. Estes obxectivos establecéronse
coa dobre funcién de garantir a contabilidade para dar cumprimento as obrigas no marco
do Protocolo de Quioto da Convencion marco das Nacions Unidas sobre o cambio
climatico, adoptado con data do 11 de decembro de 1997 e ratificado o dia 10 de maio
de 2002 mediante o instrumento de ratificacion da Convencion marco de Nacions Unidas
sobre o cambio climatico, e asegurar o correcto funcionamento do réxime para o comercio
de dereitos de emisién de gases de efecto invernadoiro na Unioén Europea, en diante
RCDE da UE.

O Rexistro da Unién encéntrase actualmente regulado no ambito da Unién Europea
pola Directiva 2003/87/CE do Parlamento Europeo e do Consello, do 13 de outubro
de 2003, pola que se establece un réxime para o comercio de dereitos de emisiéon de
gases de efecto invernadoiro na Comunidade e pola que se modifica a Directiva 96/61/CE
do Consello, e polo Regulamento (UE) n.° 389/2013 da Comisién, do 2 de maio de 2013,
polo que se establece o Rexistro da Union de conformidade coa Directiva 2003/87/CE do
Parlamento Europeo e do Consello e as decisions n.° 280/2004/CE e n.° 406/2009/CE do
Parlamento Europeo e do Consello, e polo que se derrogan os regulamentos (UE)
n.° 920/2010 e n.° 1193/2011 da Comision.

En Espafia, a Lei 1/2005, do 9 de marzo, pola que se regula o réxime do comercio de
dereitos de emisidon de gases de efecto invernadoiro, e 0 Real decreto 1264/2005, do 21
de outubro, polo que se regula a organizacién e funcionamento do Rexistro Nacional de
Dereitos de Emision, contefien a maior parte das disposicions relativas ao rexistro.

O sistema de rexistros na Union Europea sufriu importantes modificacions como
consecuencia dos cambios na normativa da Union Europea, evolucionando desde un
enfoque descentralizado baseado en rexistros nacionais cara a outro centralizado en que
todos os Estados membros comparten unha uUnica infraestrutura: o Rexistro da Unién,
regulado polo Regulamento (UE) n.° 389/2013 da Comision, do 2 de maio de 2013.

A pesar deste proceso de centralizacion, a responsabilidade sobre a xestion das
contas que se aloxan no Rexistro da Uniéon segue correspondendo as autoridades
competentes nacionais. Cada Estado membro & responsable dunha area dentro do
Rexistro da Unién, composta polas contas establecidas no marco do RCDE da UE, cuxa
xestion lle estea atribuida, asi como as contas que integran o seu rexistro establecido no
marco do Protocolo de Quioto, consolidado na plataforma comun.

Por tanto, neste rexistro, establecido para o periodo de comercio 2013-2020 e para os
periodos posteriores, lévase a contabilidade de todas as unidades de emision relativas ao
RCDE da UE e ao Protocolo de Quioto.

A Lei 1/2005, do 9 de marzo, establece no seu capitulo VIl o réxime xuridico do
Rexistro de Unidades de Emision, de conformidade co previsto no Regulamento (UE)
n.° 389/2013 da Comision, do 2 de maio de 2013. En desenvolvemento do establecido na
citada Lei 1/2005, do 9 de marzo, as normas basicas que deben rexer a organizacion e
funcionamento do Rexistro Nacional de Dereitos de Emision (Renade) estan reguladas no
Real decreto 1264/2005, do 21 de outubro.

A Orde MAM/1445/2006, do 9 de maio, sobre tarifas do Rexistro Nacional de Dereitos
de Emision, modificada pola Orde ARM/568/2011, do 10 de marzo, regulou inicialmente as
tarifas autorizadas que se debian aplicar ao enton Rexistro Nacional de Dereitos de

Emision (Renade), e desenvolvia determinados aspectos relacionados coa sua
devindicacion, o seu pagamento e o seu cobramento. Os cambios acontecidos na estrutura
e xestion das contas aloxadas no sistema de rexistros da Unién Europea, producida polo
proceso de consolidacion dos rexistros nacionais ao Rexistro da Unién, obrigaron a revisar
a regulacion das tarifas que se van aplicar na area espafola do Rexistro da Union, a través
da Orde AAA/351/2013, do 27 de febreiro, sobre tarifas da area espariola do Rexistro da
Unién Europea no marco da Lei 1/2005, do 9 de marzo, pola que se regula o réxime do
comercio de dereitos de emision de gases de efecto invernadoiro, regulacion vixente ata a
actualidade.

Como modelo de contraprestacion econdmica dos servizos prestados pola entidade
encargada do mantemento da area espafiola do Rexistro da Unidn as ditas regulacions
establecian a devindicacién dunha tarifa. Neste sentido, a tarifa teria unha natureza de
prestacién patrimonial de caracter publico non tributario, de conformidade co
establecido na Lei 9/2017, do 8 de novembro, de contratos do sector publico, pola que
se traspofien ao ordenamento xuridico espafiol as directivas do Parlamento Europeo e
do Consello 2014/23/UE e 2014/24/UE, do 26 de febreiro de 2014. En efecto, e tal
como avala a doutrina da recente Sentenza do Tribunal Constitucional 63/2019, do 9
de maio, a tarifa non ten como finalidade principal financiar a actuacién da
Administracion, sendn a xestién do servizo, de acordo cos criterios de eficiencia e de
economia. Ademais, a prestacién do servizo non comporta, en ningun caso, o exercicio
de autoridade inherente aos poderes publicos. Polo contrario, os aspectos da
actividade vinculados ao exercicio da autoridade quedan estritamente vinculados a
actuacioén da Oficina Espafiola de Cambio Climatico.

A Directiva 2003/87/CE do Parlamento Europeo e do Consello, do 13 de outubro
de 2003, foi modificada pola Directiva (UE) 2018/410 do Parlamento Europeo e do
Consello, do 14 de marzo de 2018, co obxecto de intensificar as reduciéns de emisiéns de
forma eficaz en relacion cos custos e facilitar os investimentos en tecnoloxias
hipocarbdnicas, asi como pola Decision (UE) 2015/1814. Esta norma introduce importantes
modificacions no RCDE da UE, para o periodo de comercio 2021-2030, as cales afectan,
entre outras cuestions, a estruturacion do sistema de rexistros da Union Europea e as suas
regras de operacién e administracion.

Como consecuencia da modificacién da Directiva 2003/87/CE do Parlamento Europeo
e do Consello, do 13 de outubro de 2003, o Regulamento (UE) n.° 389/2013 da Comision,
do 2 de maio de 2013, foi modificado mediante o Regulamento delegado (UE) 2019/1122
da Comisién, do 12 de marzo de 2019, que completa a Directiva 2003/87/CE do Parlamento
Europeo e do Consello no que respecta ao funcionamento do Rexistro da Unién, en que
se adaptan as regras de operacion e funcionamento do Rexistro da Unién aplicables a
partir do 1 de xaneiro de 2021, pero que necesitaran da sua implementacion técnica a
partir de 2020.

Os cambios mais relevantes do sistema de rexistros que se van producir son, en
primeiro lugar, a incorporacion de medidas de simplificacion na xestiéon e na operacion das
contas e os seus representantes autorizados, e que foron propostas polos distintos
administradores nacionais dos Estados membros da Unidn con base na experiencia
practica adquirida na operacién do Rexistro durante o periodo de comercio de dereitos de
emision 2013-2020.

En segundo lugar, o Regulamento delegado (UE) 2019/1122 da Comisién, do 12
de marzo de 2019, incorpora novos requisitos na xestion das contas derivados da
consideracion dos dereitos de emision como instrumentos financeiros e en
aplicacion da normativa europea relativa aos mercados financeiros (Directiva
2014/65/EU do Parlamento Europeo e do Consello, do 15 de maio de 2014, relativa
aos mercados de instrumentos financeiros e pola que se modifican a Directiva
2002/92/CE e a Directiva 2011/61/UE, e Regulamento (UE) n.° 600/2014 do
Parlamento Europeo e do Consello, do 15 de maio de 2014, relativo aos mercados
de instrumentos financeiros e polo que se modifica o Regulamento (UE)
n.° 648/2012), a regulacién de abuso de mercado (Regulamento (UE) n.° 596/2014

do Parlamento Europeo e do Consello, do 16 de abril de 2014, sobre o abuso de
mercado —Regulamento sobre abuso de mercado— e polo que se derrogan a
Directiva 2003/6/CE do Parlamento Europeo e do Consello, e as directivas
2003/124/CE, 2003/125/CE e 2004/72/CE da Comision, texto pertinente para
efectos do EEE), asi como a normativa sobre a firmeza da liquidacion nos
sistemas de pagamentos e de liquidacion de valores (Directiva 98/26/CE do
Parlamento Europeo e do Consello do 19 de maio de 1998 sobre a firmeza da
liguidacion nos sistemas de pagamentos e de liquidacion de valores). Asi
mesmo, o dito regulamento delegado tamén modifica o Regulamento (UE) n.°
389/2013 da Comision, do 2 de maio de 2013, con caracter de aplicacién a
partir da sua entrada en vigor, no relativo as regras para o tratamento dos datos
persoais de acordo co Regulamento xeral de proteccion de datos (Regulamento
(UE) 2016/679 do Parlamento Europeo e do Consello, do 27 de abril de 2016,
relativo a proteccién das persoas fisicas no que respecta ao tratamento de
datos persoais e a libre circulacion destes datos e polo que se derroga a
Directiva 95/46/CE).

Por ultimo, o Regulamento delegado (UE) 2019/1122 da Comision, do 12 de marzo
de 2019, introduce novas regras para o uso de dereitos de emision e créditos internacionais
no marco do periodo 2021-2030.

O artigo 111.2 do Regulamento (UE) n.° 389/2013, do 2 de maio, asi como o
artigo 81.2 do Regulamento delegado (UE) 2019/1122 da Comision, do 12 de marzo
de 2019, habilitan os administradores nacionais a lles cobraren tarifas razoables aos
titulares das contas que administren, do mesmo modo que xa o facia a anterior normativa
comunitaria de rexistros.

Neste contexto coOmpre revisar a regulacion das tarifas, en primeiro lugar, polos
cambios acaecidos pola modificacion da normativa comunitaria citada anteriormente, que
contén un paquete de medidas de simplificaciéon para a xestiéon e o mantemento das contas
aloxadas no Rexistro da Union, por parte dos administradores nacionais. Estes cambios
afectan fundamentalmente a definicion de novos estados de contas, a fusion dos tipos de
contas de haberes de persoa fisica coas contas de comercio e novos requisitos de apertura
de conta.

Asi mesmo, a experiencia e a mellora continuada nos procedementos administrativos
relacionados coa xestion e co mantemento das contas aloxadas na area espafiola do
Rexistro da Unién durante os primeiros seis anos do periodo 2013-2020 conduciron a
unha maior eficiencia na utilizaciéon dos recursos asociados, o que permite abordar unha
reducion das cargas econdmicas a todas as instalacions e operadores aéreos suxeitos a
obrigas polo comercio de dereitos de emision. Asi mesmo, estas melloras aconsellan que
a revision do esquema de tarifas se poida aplicar con anterioridade a entrada en vigor das
novas regras para o periodo de comercio 2021-2030.

Con este obxectivo, na determinacion e alcance das tarifas tivose en conta o impacto
que as medidas de simplificacion supofien ao respecto das funciéons dos administradores
nacionais, no relativo aos aspectos de cumprimento de obrigas de informacion publica, a
prestacion de servizos de atencidén aos usuarios e, especialmente, a comprobacion e
xestion da documentacion requirida para a apertura e o mantemento dos distintos tipos de
conta. Neste ultimo aspecto convén destacar que as medidas prevén varios mecanismos
de coordinaciéon entre as distintas autoridades competentes co fin de facilitar a
comprobacion dos requisitos de apertura de contas. Polo contrario, podese considerar
moito menor o impacto das medidas de simplificacién nos aspectos relacionados coa
xestion do soporte informatico que serve de base ao Rexistro e os cambios nos
procedementos de xestidon dos procesos asociados ao mantemento das contas aloxadas
no Rexistro da Unién.

En segundo lugar, a experiencia adquirida na xestién das contas durante os primeiros
seis anos do periodo 2013-2020 pon de manifesto a conveniencia e posibilidade de alifar
en certa medida as tarifas asociadas a xestion e ao mantemento das contas dos pequenos
emisores a situacion das instalacions excluidas do RCDE da UE para o periodo 2013-2020

en aplicacion da disposicion adicional cuarta da Lei 1/2005, do 9 de marzo. Por esta razén,
€ oportuno adecuar os importes das tarifas de mantemento das contas de instalaciéons que
son pequenos emisores e se mantefien dentro do RCDE da UE, co obxecto de reducir, na
medida do posible, a carga administrativa 4s pemes, que na maioria dos casos son
titulares desta tipoloxia de instalacions.

Neste contexto, esta orde ministerial ten por obxecto autorizar as tarifas que vai aplicar
o0 administrador nacional do Rexistro, asi como desenvolver determinados aspectos
relacionados coa sua devindicacion e co seu pagamento. Incluironse nesta orde ministerial
previsions relativas a autorizacion das tarifas e ao seu cobramento, a enumeraciéon das
contas excluidas do ambito de aplicacién da dita orde ministerial, a vixencia temporal das
tarifas, asi como as consecuencias derivadas do seu impagamento. Por ultimo, establécese
a periodicidade de informacién da aplicacion do réxime tarifario.

O contido desta orde ministerial axustase aos principios de boa regulacion recollidos
no artigo 129 da Lei 39/2015, do 1 de outubro, do procedemento administrativo comun das
administraciéns publicas.

Asi, de acordo co principio de necesidade, esta norma xustificase na necesidade de
actualizar as tarifas, para permitir a sta aplicacion desde o 1 de xaneiro 2020, de forma
que a sua reducién proposta se leve a cabo o antes posible. De acordo co principio de
eficacia, esta norma resulta eficaz no sentido de que permite concretar o réxime tarifario
de maneira inmediata e con anterioridade a entrada en vigor do Regulamento delegado
(UE) 2019/1122 da Comision, do 12 de marzo de 2019.

Cumprese, ademais, o principio de proporcionalidade, xa que a regulacién se limita
ao minimo imprescindible para adaptar o actual esquema das tarifas as novas regras
de aplicacién para o periodo 2021-2030, e abordase a reducion da contia dos importes
aplicables as operaciéons previstas actualmente na Orde AAA/351/2013, do 27 de
febreiro.

Co fin de garantir o principio de seguridade xuridica, a iniciativa normativa exércese de
maneira coherente co resto do ordenamento xuridico, nacional e da Unién Europea, para
xerar un marco normativo estable, predicible, integrado, claro e de certeza, que facilita o
seu cofiecemento, a sia comprension e a sua aplicacién e, en consecuencia, a actuacion
e a toma de decisidéns das persoas e empresas suxeitas ao dito marco.

En aplicaciéon do principio de eficiencia, a consecucion dos fins descritos na norma non
comporta cargas administrativas, dentro do marco do ordenamento xuridico nacional e da
Union Europea.

En aplicacién do principio de transparencia, durante a tramitacion desta orde realizouse
o tramite de audiencia e de informacion publicas, de conformidade co previsto no
artigo 26.6 da Lei 50/1997, do 27 de novembro, do Goberno.

Esta orde ministerial ditase en virtude da habilitacién para o desenvolvemento
regulamentario que establece a disposicion derradeira segunda do Real decreto 1264/2005,
do 21 de outubro.

A orde ministerial ditase ao abeiro do artigo 149.1.13.2 e 23.2 da Constitucion espafiola,
que lle atribue ao Estado a competencia exclusiva en materia de bases e coordinacién da
planificacion xeral da actividade econdémica e de lexislacion basica sobre protecciéon do
medio natural, sen prexuizo das facultades das comunidades autbnomas de estableceren
normas adicionais de proteccion.

Na sua virtude, de acordo co Consello de Estado, dispofio:

Artigo 1. Autorizacion das tarifas.

Autorizanse as tarifas pola xestiéon da area espafola do Rexistro da Unién que
constan no anexo desta orde ministerial, para a sua aplicacion a partir do 1 de xaneiro
de 2020, e no marco da Lei 1/2005, do 9 de marzo, pola que se regula o réxime do
comercio de dereitos de emision de gases de efecto invernadoiro, de conformidade co
previsto no artigo 111 do Regulamento (UE) n.° 389/2013 da Comision, do 2 de maio
de 2013, polo que se establece o Rexistro da Unién de conformidade coa Directiva
2003/87/CE do Parlamento Europeo e do Consello e as decisions n.° 280/2004/CE e

n.° 406/2009/CE do Parlamento Europeo e do Consello, e polo que se derrogan os
regulamentos (UE) n.° 920/2010 e n.° 1193/2011 da Comision, e de conformidade co
artigo 81 do Regulamento delegado (UE) 2019/1122 da Comisién do 12 de marzo
de 2019 que completa a Directiva 2003/87/CE do Parlamento Europeo e do Consello
no que respecta ao funcionamento do Rexistro da Unioén.

Artigo 2. Cobramento.

A entidade encargada da xestiéon da administracion nacional da area espafola do
Rexistro da Union procedera ao cobramento dos importes que resulten da aplicacion das
tarifas a que se refire o artigo 1, nos prazos ou periodos sinalados no anexo desta orde
ministerial.

Autorizase a entidade encargada da xestidon da administracion nacional da area
espafola do Rexistro da Unién a exixir que o pagamento das cargas devindicadas se
realice mediante domiciliacién bancaria. Asi mesmo, autorizase a citada entidade a
solicitar aos titulares un niumero de conta corrente nunha entidade de crédito espafiola
para practicar as mencionados cargas.

Artigo 3. Contas en que non se aplican tarifas.
En ningulin caso se aplicaran tarifas nas contas seguintes:

a) As contas de haberes de titular de instalacion ou de operador aéreo en estado
excluido, pechado ou pendente de peche, aloxadas na area espanola do Rexistro da
Union.

b) As contas de haberes de titular de instalacion aloxadas na area espafiola do
Rexistro da Unidén en estado aberto, que tefan revogada a autorizacién de emisiéns de
gases de efecto invernadoiro, a partir do ano seguinte ao da sua data de revogacion.

c) As contas de haberes de titular de instalaciéon aloxadas no Rexistro Quioto
nacional.

d) As contas dos verificadores.

e) As contas cuxo titular sexa a Administracién xeral do Estado.

f) As contas cuxo titular sexan as administraciéons autonémicas.

Artigo 4. Prestacién de servizos adicionais.

Autorizase a entidade encargada da xestién da administracion nacional da area
espafiola do Rexistro da Union a definir a prestacion de servizos adicionais que excedan
aqueles previstos na normativa comunitaria de rexistros e os previstos no exercicio das
stas tarefas encargadas para a xestion, asi como a exixir unha contraprestacion
econdmica razoable pola dita prestacion.

Artigo 5. Vixencia.

As tarifas seran exixibles a partir do 1 de xaneiro de 2020, sen prexuizo da revision
periddica da sua contia que poida ter lugar.

Artigo 6. Consecuencias da falta de pagamento das tarifas.

En caso de falta de pagamento das tarifas nos prazos previstos no anexo, a
entidade encargada da xestién da administraciéon nacional da area espafola do
Rexistro da Unién podera solicitar a Oficina Espafnola de Cambio Climatico que ordene
a suspension do acceso e a disposicion da conta por parte de todos os seus
representantes autorizados e dos representantes autorizados adicionais, de
conformidade co previsto no artigo 34.2.b) do Regulamento (UE) n.° 389/2013, da
Comision, do 2 de maio de 2013, e no artigo 30.2.b) do Regulamento delegado (UE)
2019/1122 da Comision, do 12 de marzo de 2019.

Asi mesmo, autorizase a citada entidade a reclamar do titular da conta, transcorridos
dous meses desde a data de emisidn das correspondentes facturas, se estas se encontran
impagadas, unha contia calculada mediante a aplicacion do tipo de xuro oficial do difieiro
a cantidade non pagada, considerando o numero de dias de impagamento, e podera exixir
un minimo de trescentos euros. O anterior sera de aplicacion sen prexuizo das
responsabilidades que proceda exixir aos titulares da conta e, en particular, das accions
que, de acordo coa normativa existente, poida exercer o administrador da area espafiola
do Rexistro para o cobramento dos importes devindicados.

A falta de pagamento da tarifa por apertura da conta no prazo previsto suspendera a
sua efectiva apertura ata que se produza o pagamento.

Disposicién adicional Unica. Informes periédicos de aplicacién do réxime tarifario.

A entidade encargada da xestién da administracion nacional da area espafiola do
Rexistro da Unién debera presentar ao Ministerio para a Transicion Ecoldxica un informe
sobre a aplicacion do réxime tarifario cada tres anos e, polo menos, tres meses antes de
que conclua cada periodo de comercio do RCDE da UE.

Disposicion transitoria Unica. Réxime transitorio da aplicacién das tarifas establecidas na
Orde AAA/351/2013, do 27 de febreiro, sobre tarifas da area espariola do Rexistro da
Unién Europea no marco da Lei 1/2005, do 9 de marzo.

O disposto na Orde AAA/351/2013, do 27 de febreiro, incluido o seu anexo, seguira
sendo de aplicacién para efectos das tarifas suxeitas a devindicacién no ano 2019.

Disposicion derrogatoria Unica. Derrogacion normativa.

Quedan derrogadas cantas disposicions de igual ou inferior rango se opofian a esta
orde ministerial.

En particular, queda derrogada a Orde AAA/351/2013, do 27 de febreiro, sobre tarifas
da area espafiola do Rexistro da Union Europea no marco da Lei 1/2005, do 9 de marzo,
pola que se regula o réxime do comercio de dereitos de emision de gases de efecto
invernadoiro, a partir do 1 de xaneiro de 2020.

Disposicién derradeira primeira. Titulo competencial.

Esta orde ditase ao abeiro das competencias exclusivas do Estado previstas no
artigo 149.1.13.2 e 23.2 da Constitucion espafiola en materia de bases e coordinacién da
planificacion xeral da actividade econdmica, e de lexislacion basica sobre proteccion do
medio natural, sen prexuizo das facultades das comunidades autbnomas de estableceren
normas adicionais de proteccion.

Disposicion derradeira segunda. Entrada en vigor.

Esta orde ministerial entrara en vigor o dia seguinte ao da sua publicacion no «Boletin
Oficial del Estado».

Madrid, 24 de xullo de 2019.—A ministra para a Transicion Ecoloxica, Teresa Ribera
Rodriguez.




BOLETIN OFICIAL DEL ESTADO

Suplemento en lingua galega ao num. 181

Martes 30 de xullo de 2019

Sec. I.

ANEXO

Tarifas da area espafnola do Rexistro da Unién segundo o tipo de conta que se
exixiran a partir do 1 de xaneiro de 2020

Denomiacién do tipo
de conta

Conta de haberes
de titular de
instalacion ou de
operador aéreo

Importe
Operacion - Devindicacion Pagamento
Euros
Contas na area espafiola do Rexistro da Unién
Apertura de conta 500 Coa apertura Previo a apertura da conta
Emisions Mes de outubro do ano de devindicacion,
verificadas * salvo no ano de apertura, que se pagara
> 25.000 150 xunto coa tarifa por apertura de conta
tCO,, Anual ou periodo | * Para efectos da determinacion das
Mantemento inferior no ano| emisiéns verificadas, tomarase como
de conta Emisidns de apertura ou| referencia o volume de emisions
verificadas * cancelacion verificadas correspondentes ao ano
< 25.000 100 anterior ao periodo de devindicacién,
tCOz(e) exceptuando o ano de apertura en que se
aplicara a cantidade de 150 €
Mes de outubro do ano de devindicacion.
0,004 € por ** Non estaran suxeitas ao pagamento por

Emisions verificadas **

tonelada de CO,
inscrita na conta
ata un maximo

de 12.000 € por

Coa inscricion

este concepto todas aquelas instalacions
e operadores aéreos cuxo volume de
emisidns verificadas correspondentes ao
ano anterior ao periodo de devindicacion

conta e ano sexan menores de 25.000 toneladas
equivalentes de didxido de carbono.
Apertura de conta 700 Coa apertura Previo & apertura da conta
Conta de haberes Ar:z?;r?;r ?\inggg Mes de outubro do ano de devindicacion,
de persoa Mantemento de conta 250 salvo no ano de apertura, que se pagara
de apertura ou .
e xunto coa tarifa por apertura de conta
cancelacion
Apertura de conta 700 Coa apertura Previo & apertura da conta
Anual ou periodo | Mes de outubro do ano seguinte ao de
Conta de comercio inferior no ano| devindicacion, salvo no ano de apertura,
Mantemento de conta 1.000 . .
de apertura ou| que se pagara xunto coa tarifa por
cancelacion apertura de conta
Apertura de conta 1.000 Coa apertura Previo a apertura da conta
Conta de plataforma Aniz?eir(i):r ?\in:gg Mes de outubro do ano de devindicacion,
externa Mantemento de conta 1.000 salvo no ano de apertura, que se pagara
de apertura ou .
- xunto coa tarifa por apertura de conta
cancelacion
Apertura de conta 1.000 Coa apertura Previo a apertura da conta
Conta de entrega Ar}z:;r?;r F:Z”Zgg Mes de outubro do ano de devindicacion,
mediante poxa |Mantemento de conta 1.000 salvo no ano de apertura, que se pagara

de apertura ou
cancelacion

xunto coa tarifa por apertura de conta

ontas no Rexistro

Quioto nacional

Conta de haberes
de persoa no
Rexistro Quioto
nacional

Apertura de conta 700 Coa apertura Previo & apertura da conta
Ar:z?elr?:r Fr’]in:gg Mes de outubro do ano de devindicacion,
Mantemento de conta 250 salvo no ano de apertura, que se pagara

de apertura ou
cancelacion

xunto coa tarifa por apertura de conta

